



                               ԱՄՓՈՓԱԹԵՐԹ
«Հայաստանի Հանրապետության կառավարության 2008 թվականի սեպտեմբերի 4-ի N 1008-Ն որոշման մեջ փոփոխություններ կատարելու մասին» ՀՀ կառավարության որոշման

	1.  ՀՀ աշխատանքի և սոցիալական հարցերի նախարարություն
	26․06․ 2024

	
	ՆՄ/ԺՍ-1-3/20679-2024

	Առաջարկություններ և դիտողություններ չկան։
	Ընդունվել  է ի գիտություն


	
2.  ՀՀ վարչապետի աշխատակազմի քաղաքացիական ծառայության գրասենյակ
	01․07․ 2024

	
	/43/22593-2024


	Նախագծով առաջարկվում է Հայաստանի Հանրապետությունում  սեպտեմբերի 4-ը նշել որպես փրկարարի օր։
	Այս առումով հարկ է նշել, որ դեռևս 2002 թվականի դեկտեմբերի 20-ին Միավորված ազգերի կազմակերպության Գլխավոր ասամբլեան 57/277 բանաձևով հունիսի 23-ը նշանակել է հանրային ծառայողի օր։ Միաժամանակ հանրային ծառայողի մասնագիտական տոնը  նշելու և հանրային ծառայության արժեքը գնահատելու նպատակով 2003 թվականին Միավորված ազգերի կազմակերպությունը ստեղծել է նաև ՄԱԿ-ի Հանրային ծառայության մրցանակներ
 (UNPSA) ծրագիրը, որի նպատակն է խթանել և պարգևատրել նորարարությունն ու գերազանցությունը հանրային ծառայության ոլորտում՝ գնահատելով հանրային ծառայողների ստեղծագործական ձեռքբերումներն ու ներդրումները, որոնք հանգեցնում են ավելի արդյունավետ և պատասխանատու պետական կառավարմանն աշխարհի երկրներում:
 	Հաշվի առնելով վերոգրյալը և Նախագծով առաջարկվող կարգավորումը դիտարկելով հանրային ծառայության հորիզոնական շրջանակի համատեքստում՝ գտնում ենք, որ փրկարար ծառայողի օր ունենալու վերաբերյալ առաջարկությունը առավել խորացնում է հանրային ծառայության առանձին տեսակների միջև խզումը, ուստի առաջարկում ենք ձեռնպահ մնալ առանձին մարմնում ծառայողների օր նշելու մոտեցումից և հարցը դիտարկել հանրային ծառայողի օր նշելու համատեքստում։






	Չի ընդունվել
«Հանրային ծառայության մասին» օրենքի 3-րդ հոդվածի 1-ին մասի համաձայն հանրային ծառայությունն ընդգրկում է պետական ծառայությունը, համայնքային ծառայությունը և հանրային պաշտոնները։ Նույն հոդվածի 3-րդ մասի համաձայն պետական ծառայությունն ընդգրկում է քաղաքացիական ծառայությունը, դիվանագիտական ծառայությունը, մաքսային ծառայությունը, հարկային ծառայությունը, փրկարար ծառայությունը, զինվորական ծառայությունը (բացառությամբ օրենքով սահմանված պարտադիր զինվորական ծառայության զորակոչի միջոցով իրականացվող շարքային կազմի պարտադիր զինվորական ծառայության), ազգային անվտանգության մարմիններում ծառայությունը, ոստիկանությունում ծառայությունը, հակակոռուպցիոն կոմիտեում ծառայությունը, արտաքին հետախուզության ծառայությունում ծառայությունը, քրեակատարողական ծառայությունը, պրոբացիայի ծառայությունը, հարկադիր կատարման ծառայությունը, դատական կարգադրիչների ծառայությունը, էկոպարեկային ծառայությունը:
Հարկ է նշել, որ պետական ծառայության տեսակների մեծամասնությունը, եթե ոչ բոլորն, ունեն իրենց առանձին մասնագիտական տոնը, և նշված հանգամանքը տարիներ շարունակ ոչ թե խորացրել է հանրային ծառայության առանձին տեսակների միջև խզումը, այլ ընդհակառակը, ամրապնդել է վերջիններիս միջև համագործակցությունը և փոխգործակցությունը։
Ցանկացած մասնագիտական օր  յուրահատուկ հաշվետվություն է, առիթ՝  ևս մեկ անգամ բոլորի ուշադրությունը հրավիրելու այդ ոլորտին, արժևորելու կատարածը, գնահատելու նվիրյալներին: 
Կարծում ենք, որ նման տարբերակված մոտեցումը փրկարարական ծառայության նկատմամբ արդարացված չէ, և նման առարկությունն ինչ-որ չափով ընդունելի կլիներ, եթե պետական ծառայության այլ տեսակները ևս հարցը դիտարկեին հանրային ծառայողի օր նշելու համատեքստում։

	
3․ ՀՀ ֆինանսների նախարարություն

	08․07․2024

	
	01/11-1/13506-2024

	Առաջարկություններ և դիտողություններ չկան։
	Ընդունվել  է ի գիտություն


	
4․ ՀՀ արդարադատության նախարարություն

	29․07․2024

	
	/27.0.1/29771-2024

	Առաջարկություններ և դիտողություններ չկան։
	Ընդունվել  է ի գիտություն

	
3․ ՀՀ վարչապետի աշխատակազմի
կադրերի և անձնակազմի կառավարման վարչություն
	16․08․2024

	
	02/10.3/28162-2024

	Նախագծով առաջարկվում է Հայաստանի Հանրապետությունում  սեպտեմբերի 4-ը նշել որպես փրկարարի օր։
	Համաձայն Նախագծին կից հիմնավորման, ՀՀ կառավարության 2008 թվականի սեպտեմբերի 4-ի «Հայաստանի Հանրապետությունում փրկարարի օրը նշելու մասին N 1008-Ն որոշմամբ սեպտեմբերի 4-ը սահմանվել է որպես փրկարարի մասնագիտական տոն: Սակայն, Արտակարգ իրավիճակների նախարարության ստեղծմամբ՝ ՀՀ կառավարության 2010 թվականի օգոստոսի 26-ի թիվ 1073-Ն որոշմամբ փրկարարի մասնագիտական տոնը անվանափոխվել է «արտակարգ իրավիճակների աշխատողի օրվա: 
	Հաշվի առնելով վերոնշյալը, կարծում ենք նույն օրը երկու մասնագիտական տոն սահմանելը նպատակահարմար չէ: Առաջարկում ենք կամ ուժը կորցրած ճանաչել ՀՀ կառավարության 2010 թվականի օգոստոսի 26-ի թիվ 1073-Ն որոշումը կամ համապատասխան իրավական ակտում կատարել փոփոխություն:


	Ընդունվել է

	4․ ՀՀ վարչապետի աշխատակազմի քաղաքացիական ծառայության գրասենյակ

	16․08․2024

	
	02/10.3/28162-2024

	Քաղաքացիական ծառայության գրասենյակի կողմից առաջարկվում է հանրային ծառայության առանձին տեսակների համար սահմանել մեկ ընդհանուր՝ Հանրային ծառայողի օր, մասնավորապես հունիսի 23-ը՝ հաշվի առնելով, որ 2002 թվականի դեկտեմբերի 20-ին Միավորված ազգերի կազմակերպության Գլխավոր ասամբլեայի կողմից տվյալ օրը նշանակվել է Հանրային ծառայության օր՝ ընդունելով 57/277 բանաձևը: 
ՄԱԿ-ի Հանրային ծառայության օրը խորհրդանշում  է հանրային ծառայության արժեքն ու առաքինությունը, կարևորելով հանրային ծառայության ներդրումը զարգացման գործընթացում, ինչպես նաև գնահատում  հանրային ծառայողների աշխատանքը և խրախուսում երիտասարդներին իրենց կարիերան սկսել պետական հատվածում:
Տվյալ մասնագիտական տոնը  նշելու և հանրային ծառայության արժեքը գնահատելու նպատակով 2003 թվականին Միավորված ազգերի կազմակերպությունը ստեղծեց ՄԱԿ-ի Հանրային ծառայության մրցանակներ (UNPSA) ծրագիրը, որը վերանայվեց 2016 թվականին՝ համապատասխանեցնելու 2030 թվականի Կայուն զարգացման օրակարգին: UNPSA-ի նպատակն է խթանել և պարգևատրել նորարարությունն ու գերազանցությունը հանրային ծառայությունների ոլորտում՝ գնահատելով հանրային հաստատությունների ստեղծագործական ձեռքբերումներն ու ներդրումները, որոնք հանգեցնում են ավելի արդյունավետ և պատասխանատու պետական կառավարմանն աշխարհի երկրներում՝ ի աջակցություն կայուն զարգացման:
  Աղբյուրը՝ https://www.un.org/en/observances/public-service-day

	Չի ընդունվել

	
4․ ՀՀ վարչապետի աշխատակազմի պետաիրավական վարչություն

	16․08․2024

	
	02/10.3/28162-2024

		1. Նախագծով առաջարկվում է Հայաստանի Հանրապետությունում սեպտեմբերի      4-ը նշել որպես փրկարար ծառայողի օր:
Թեև օրենսդիրը, առանցքային կարևորության տոներն ու հիշատակի օրերը սահմանելուն զուգահեռ, լիազորել է Կառավարությանը սահմանելու մասնագիտական և այլ տոներ ու հիշատակի օրեր՝ այդուհանդերձ գտնում ենք, որ ներկայիս կարգավորումներով առկա տարատեսակ ծառայությունների և մասնագիտությունների առկայության պայմաններում, յուրաքանչյուր նման նախագծի ընդունումը, որոշակիորեն «լեգիտիմ» հարցադրում է ձևավորում մյուս ծառայողների կամ մասնագիտությունների ներկայացուցիչների համար, թե ինչով է իրենց ծառայությունը կամ մասնագիտությունը առավել նվազ կարևոր, ինչը վերջնարդյունքում հանգեցնում է նրան, որ «շղթայաբար» ներկայացվում են նորանոր առաջարկներ՝ տարբեր տոների սահմանման համար: Այնինչ, նման մոտեցումը, մեր գնահատմամբ, համադրելի չէ տոների սահմանման իմաստի և նպատակի հետ:
Միաժամանակ, սկզբունքորեն չառարկելով փրկարար ծառայողի օր նշելու գաղափարին՝ հարկ ենք համարում նշել, որ եթե Ներքին գործերի նախարարության կողմից կարևորվում է նման օրվա առկայությունը՝ ապա որևէ մարմնի համար որևէ կերպ արգելափակված չէ իրենց համար նախընտրելի օրն այդ կառույցի ներսում որակելու որպես տվյալ մարմնի ծառայողների օր և նշելու այն:
2. Զուգահեռաբար, հարկ է նշել, որ նախագծի ընդունման դեպքում կշարունակի գործել նախագծի ընդունման հիմնավորմամբ վկայակոչված՝ արտակարգ իրավիճակների աշխատողի օրը սահմանող Կառավարության՝ 2008 թվականի սեպտեմբերի 4-ի թիվ 
1008-Ն որոշումը, որպիսի պարագայում անհրաժեշտ է դիտարկել դր ա՝ ուժը կորցրած ճանաչելու հարցը:

